
Hér með sendist útskrift úr fundargerð umhverfis- og skipulagsráðs dags 04. september 
2024 varðandi eftirfarandi mál: 
 
Breiðholt, hverfi 6.1 Neðra Breiðholt - breyting á hverfisskipulagi 
Að lokinni auglýsingu er lögð fram að nýju tillaga umhverfis- og skipulagssviðs, 
skipulagsfulltrúa, að breytingu á hverfisskipulagi Breiðholts hverfi 6.1 Neðra Breiðholt. Í 
breytingunni sem lögð er til felst að skipulagsmörkum þróunarreits 6.1.6.Þ er breytt til 
þess að ná utan um leikskólalóð við Arnarbakka 4. Skilmálaeining 6.1.1.ÍB mun minnka, 
þar sem grænt svæði sem tilheyrir skilmálaeiningunni verður fellt inn í þróunarreit 
6.1.6.Þ. Eftir að uppbyggingu á svæðinu er lokið, samkvæmt nýju deiliskipulagi, er gert 
ráð fyrir að skipulagið verði fellt inn í hverfisskipulag Neðra-Breiðholts og fá 
skilmálaeiningarnúmerið 6.1.6, samkvæmt uppdr. Tendra arkitektúr og Gríma arkitekta, 
dags. 30. apríl 2024. Tillagan var auglýst frá 6. júní 2024 til og með 19. júlí 2024. Eftirtaldir 
sendu athugasemd: Guðbjörg Þórey Gísladóttir, dags. 10. júní 2024. Einnig er lögð fram 
umsögn skipulagsfulltrúa, dags. 22. ágúst 2024. 
 
Samþykkt með fimm atkvæðum fulltrúa Samfylkingar, Framsóknar, Pírata, Viðreisnar og 
Vinstri grænna gegn tveimur atkvæðum sjálfstæðisflokks sbr. 1. mgr. 42 gr. 
skipulagslaga nr. 123/2010. 
Vísað til borgarráðs. 
 
 
Hrönn Valdimarsdóttir, verkefnastjóri tekur sæti á fundinum undir þessum lið. 
 
Fulltrúar Sjálfstæðisflokksins leggja fram svohljóðandi bókun: 
 
Tillagan felur í sér miklar breytingar á stóru svæði við Arnarbakka, sem hingað til hefur 
verið litið á að sé miðja fjölmenns og hverfisverndaðs íbúasvæðis. Tekið er undir þá 
skoðun Íbúaráðs Breiðholts, sem leggst gegn umræddum byggingaráformum, að lóðin 
við Arnarbakka 10 sé hið græna torg hverfisins og sannkallað hverfishjarta, sem sé mikið 
notað af börnum í hverfinu og öðrum íbúum þess fyrir viðburði og leiki. Að mati 
borgarfulltrúa Sjálfstæðisflokksins fela fyrirliggjandi breytingar í sér of mikla þéttingu 
byggðar og að of freklega sé gengið á græn svæði. Um er að ræða sólríkan og 
skjólsælan stað, sem stendur hærra en nærliggjandi skólalóð. Fyrirhugaðar nýbyggingar 
munu standa hátt og þannig breyta ásýnd hverfisins. Sparkvöllur á leiksvæði 
Breiðholtsskóla verður að verulegu leyti í skugga á skólatíma, verði byggingaráformin að 
veruleika. Þá er augljóst að bílastæðum mun fækka um of en nú þegar ríkir 
bílastæðaskortur í hverfinu. Horft er framhjá þörfinni fyrir fjölgun bílastæðar vegna 
umfangsmikillar starfsemi leikskóla, grunnskóla, verslun og þjónustu á svæðinu, auk 
íbúabyggðar. Þá er ljóst að umræddar breytingar munu hafa í för með sér verulega aukna 
umferð um þetta viðkvæma svæði. 
 
 



 

 
 

 
 
 
 

Glóey Helgudóttir Finnsdóttir 
Skrifstofa stjórnsýslu og gæða 
Umhverfis- og skipulagssvið 

 
 
 
Fylgiskjöl: Deiliskipulagsuppdrættir Tendra arkitektúr og Gríma arkitekta, dags. 30. apríl 2024, innsendar 
athugasemdir og umsögn skipulagsfulltrúa, dags. 22. ágúst 2024. 
 





Guðbjörg Þórey Gísladóttir 
UMSÖGN BIRT 10.06.2024 
 
Bæta við amk 1 bifreiðastæði með hverri íbúð sem bætt er við. 
 
Ekki skerða á birtu á svæðinu... sérsaklega ekki á leiksvæðum. 
 
Persónulega, þá sakna ég bakarísins og sjoppana sem voru þarna.  Skil þó að 
rekstur þeirra verslana stóð ekki undir sér. 
 
Ekki fækka bílastæðum nema "sanna" fyrst að núverandi bílastæði eru ekki 
notuð.   Breyta mögulega kjallörum í Arnarbakka 2 og 4 í bílskýli mögulega fyrir 
almenning.   Hvernig er það, er ekki sundlaug í skólahúsnæðinu?  Ef það er rétt hjá 
mér - opna laugina á sumrin og um helgar og frá 16-21 öll kvöld... þegar skólinn er 
ekki starfsræktur.  Sama á við leikfimissalinn og nýta samkomusalinn undir almennar 
samkomur... með fríann aðgang. 

